
Transcription du poeme

TextePar trop aymer ma douleur dire n’ose
Par trop aymer ma franchise est enclose
Par trop aymer ne puis celle changier
Par trop aymer je languis en dangier

Par trop aymer a mourir me dispose.

Par trop aymer du bien le mal suppose
Par trop aymer me desplaist toute chose
Et brief je perds le boire & le mangier
Par trop aymer

Par trop aymer joye est de moy forclose
Par trop aymer meurs folye propose

Par trop aymer me vueil a tort vengier
Par trop aymer mon cueur est estrangier
Conclusion je ne dors ne repose.

Par trop aymer.

